
Қ а з а қ с т а н  П р е з и д е н т і  ж е -
д е л х а т ы н д а  д о с т ы қ  п е н  ө з а р а 
түсіністікке негізделген екіжақты 
ы н т ы м а қ т а с  т ы қ  б о л а ш а қ т а  д а 
қос  халықтың иг іл іг і  жолында 

дами беретініне сенім білдірді.
Қасым-Жомарт Тоқаев Мохаммад 

Ша ха  буддин Чуппудың жауапты қыз-
метіне табыс, ал Бангладеш халқына 
құт-береке тіледі.

Сапар барысында Президент 
Қасым-Жомарт Тоқаевпен келіссөз 
жүргізіп,  сауда-экономикалық, 
инвестициялық, көлік,  мəдени-
гуманитарлық салалар дағы өзара 
ынтымақтастықтың негізгі мəселелерін 
талқылау жоспарланып отыр. Екі 
ел арасындағы іскерлік байланыс ты 
дамытуға айрықша назар аударылып, 

Қазақстан-Словения бизнес-форумы 
өтеді.

Словения экожүйелерді қорғау 
жəне орнықты даму бастамаларын 
белсенді түрде ілгерілетіп келеді. Бұл 
сапар екі жақты қарым-қатынасты 
арттыруға, соның ішінде экология, эко-
номика жəне гумани тарлық бастама-
ларды нығайтуға тың мүмкіндік береді.

Президент Астана мен Афина 
ара  сындағы достық пен  өзара 
түсіністікке негізделген көпқырлы 
ынтымақтастықтың аясы жылдан-
жылға кеңейіп келе  жатқа нын 
ризашылықпен атап өтті. Сондай-ақ 
бірлескен күш-жігердің арқасында 

елдеріміздің серіктестігі болашақта да 
ұдайы нығая беретініне сенім білдірді.

Қасым-Жомарт Тоқаев Грекия 
Прези денті Константинос Тасуластың 
жауапты мем лекеттік қызметіне 
толағай табыс, дос тас грек халқына 
өркендеу мен құт-береке тіледі.

Кездесу барысында Қасым-Жомарт 
Тоқаев қазақ-қытай мəңгі əрі жан-
жақты стратегиялық серіктестігі 
қарқынды дамып келе жатқанын, 
болашақта да осы бағыттан айнымай-
тынын атап өтті.

–  Бүг інде  б ізд ің  берік  бай-
ланыстарымыз – мəңгі  достық, 
тату көршілік пен стратегиялық 
серіктестікке негізделген өзара тиімді 
мемлекетаралық ықпалдас тықтың 
үлгісі. Біз ҚХР-мен қарым-қатынасты 
жоғары бағалаймыз. Сондай-ақ 
Қазақстан тарапынан жан-жақты 
ынтымақтастықты нығайтуға барлық 
қажетті шара қабылданады. Сонымен 
қатар мен Қытай Компартиясы 
Орталық комитетінің Бас хатшы-
сы, Қытай Халық Республикасының 
Төрағасы Си Цзиньпин мырзамен 
достығымды өте жоғары баға лаймын, 
– деді Мемлекет басшысы.

Президент маусым айында екінші 
«Орталық Азия – Қытай» саммитіне 
қатысу үшін Астанаға келетін ҚХР 
Төраға сы ның сапары аясында стра те -
гиялық серіктестіктің жаңа мүмкін дік-
тері айқындалатынына сенім білдірді.

Мемлекет басшысы Қазақстан мен 
Қытайдың көпжақты құрылымдар 

аясындағы көзқарастары ұқсас екенін 
атап өтіп, Төраға Си Цзиньпиннің 
халық аралық құқықтың негізг і 
қағидаттары мен БҰҰ Жарғысына сай 
əділ əлемдік тə р тіпті қалыптастыруды 
көздейтін жаһан дық бас тамаларын 
қолдайтынын жеткізді.

Бұған қоса Қасым-Жомарт Тоқаев 
еліміз «біртұтас Қытай» саясатын 
құрметтейтінін атап өтті.

Өз кезегінде Лю Цзяньчао Мемлекет 
басшысына Төраға Си Цзиньпиннің ыс-
тық ықыласын жеткізді. Оның айтуын-
ша, Қытай Қазақстанды стратегиялық 
тұрғы дан маңызды серіктес ретінде 
қарастырады əрі қазақ-қытай мəңгі əрі 
жан-жақты əріп тестігін тереңдетуге 
ерекше мəн береді.

Кездесу барысында сауда-эконо-
микалық,  инвестициялық жəне 
мəде ни-гуманитарлық салалардағы 
ынтымақ тастықты нығайту жол-
дары талқыланды.  Осы орайда 
Қасым-Жомарт Тоқаев екі елдің та-
уар айналымын ұлғайтып, көлік-
логистика, энергетика жəне жасанды 
интеллектіні дамыту салаларында ірі 
инвестициялық жобаларды жүзеге 
асыруға орасан зор мүмкіндік бар 
екенін атап өтті.

Өркениеттің 
босағасы 

«Театр – адамның өзін-өзі сахнадан көріп, өзін-өзі 
түсінетін орын» депті Шəкен Айманов. Иə, театр – адамзат 
баласының сана-сезімі жетілгелі бірге жасап келе жатқан 
көне мəдениет. ХХ ғасырдың басында қазақ зиялылары 
ұлт мəдениетін дамыту əрі сақтау мақсатында алғашқы 
театрдың негізін қалаған еді.

1925 жылы 13 қаңтарда Қызылорда қаласында қазақ 
театрының шымыл дығы түрілді. Бұған дейін əуесқой 
қойылымдар сахна лан ғаны туралы деректер болса да, 
алғашқы қойылым – Қошке Кемеңгерұлының «Алтын 
сақина» пьеса сы. Содан бері қазақ мəдениеті көші нің ал-
тын жүлгесі үзілген жоқ. Бурабайдағы Ұлттық құрыл тайд а 
да Президент театр мəселесін назардан тыс қалдырмады.  

Қазір Қазақстанда 70-ке жуық театр жұмыс істейді. 
Тəуелсіздік жылдары елімізде жиырмадан аса мемлекеттік 
театр ашылып, Орал, Қарағанды, Қостанай, Астана, 
Өскемен, Шымкент, Талдықорған, Түркістан қалаларында 
11 театрға заманауи жаңа ғимарат салынды. 2020 жылы 
Астанада Музыкалық жас көрермендер театры ашылса, 
Қалибек Қуанышбаев атындағы мемлекеттік академиялық 
музыкалық-драма театры республикалық деңгейге өтіп, 
ұжым жаңа ғимаратқа көшті.

Өзін тану жолында адамзатты өркениетке бастайтын 
алтын босаға қашанда халықпен бір жасай берері сөзсіз.

Халықаралық театр күніне арналған мақаланы 9-беттен оқи аласыздар

Қазақ-қытай әріптестігі 
тереңдей береді

Мемлекет басшысы Қасым-Жомарт Тоқаев Қытай Коммунистік 
партиясы Орталық комитеті Халықаралық байланыстар б�лімінің 
меңгерушісі Лю Цзяньчаоны қабылдады.
–––––––––––––––––––––––––––––––––––––––––––––––––––––––––––

МЕМЛЕКЕТ МЕРЕЙІ

Ұлт киімінің әлемдік шеруі

Гүлайым ДӘУІТБАЙ,
«Egemen Qazaqstan»

Нақтырақ айтсақ, жадағай, ішік, беш-
пет, тон, кəжекей, қос етек көйлек, бүрмелі 

көйлек, тақия, сəукеле, бөрік, шоңқайма 
етік киіп, теңіз жағалауында сап құрған 
5 мың адам «Қазақ ұлттық киімімен бас 
қосқан ең көп адам» аталымы бойынша 
Гиннесс рекордын орнатты.

«Best Fest Nauryz» атауымен өткен 
шараға тіркелушілер аз болған жоқ, əйтсе 
де тек солардың арасынан 5 мың адам ғана 
қазақ халқының мəдени мұрасын əлемдік 
деңгейде насихаттауға өз үлесін қосуға 
мүмкіндік алды. Олардың қатарында түрлі 
сала мамандары, этнос өкілдері, қариялар, 
сондай-ақ өңірдің шалғай ауылдары мен 
еліміздің өзге облыс, қалаларынан арнайы 
келген тұрғындар да бар. Ерлі-зайыптылар, 
ене мен келін, анасы мен қызы сынды 
жұптасып келгендер де бар. 

ӨНДІРІС ӨРІСІ

300 тоннаға дейін арматура шығарады
90 жылға жуық уақыт бұрын ашылған 
«Запчасть» АҚ-ның  �німіне деген сұраныс әлі 
күнге дейін толастаған емес. Бастапқыда ауыл 
шаруашылығы машиналары, трактор, халық 
тұтынатын тауарлар мен әскери техникаға 
арналған қосалқы б�лшектер шығаруға дағды-
ланған кәсіпорынның міндеті уақыт талабына 
сай біршама дамыған. Қазір арматура шығару 
жұмысы жолға қойыла бастады.

–––––––––––––––––––––––––––––––––––––––––  

Табиғат МҰСЫЛМАНҚҰЛ,
«Egemen Qazaqstan»

Облыс əкімдігі Кəсіп кер лік жəне индустриялық-ин-
но ва циялық даму басқармасының басшысы Аспандияр 
Сейсебаев келтірген дерекке сенсек, зауыт жұмысы жыл 
өткен сайын алға басқан. «Запчасть» АҚ қазір жылына 
100 мың тоннадан астам болат пен шойын өндіріп отыр. 
Кəсіпорын басшылары өндіріске жаңа технологияны 
енгізу арқылы өнім көлемін екі есе арттыруға мүдделі.

РЕСМИ 27 НАУРЫЗ – ХАЛЫҚАРАЛЫҚ ТЕАТР КҮНІ

Қазақтың ұлт киімі – ғасырлармен бірге жасап, ел талғамын 
қалыптастырған құндылық. Жаңа заман иірімінде оны жаңғыртып, 
әрлеп-сәндеп тұтынушы сұранысына сай �згертіп тігіп жүрген шеберлер 
бәсекелестікті арттырып, аталған саланы дамытып келеді. Маңғыстауда 
Ұлыстың ұлы күнінде ұлттық киімнің мерейі аспандап, мәртебесі арт-
ты. Қазақтың ұлттық киімі Гиннесс рекордтары кітабына еніп, әлемдік 
деңгейде танылды. 

––––––––––––––––––––––––––––––––––––––––––––––––––––––––––––––––

Бангладеш халқына 
құт-береке тіледі

Грекияны Тәуелсіздік күнімен 
құттықтады

Словения Президенті 
ресми сапармен келеді

Мемлекет басшысы Қасым-Жомарт Тоқаев Бангладеш Президенті 
Мохаммад Шахабуддин Чуппуға жеделхат жолдап, Бангладеш халқын 
осы елдің ұлттық мейрамы – Тәуелсіздік күнімен құттықтады.
–––––––––––––––––––––––––––––––––––––––––––––––––––––––––––

Мемлекет басшысы Қасым-Жомарт Тоқаев Грекия Президенті 
Константинос Тасуласты Тәуелсіздік күнімен құттықтады.
–––––––––––––––––––––––––––––––––––––––––––––––––––––––––––

2025 жылдың 31 наурыз – 1 сәуір күндері Словения Президенті Наташа 
Пирц-Мусар Қазақстанға ресми сапармен келеді.
–––––––––––––––––––––––––––––––––––––––––––––––––––––––––––

ҚАЗАҚСТАН РЕСПУБЛИКАСЫ 
ПРЕЗИДЕНТІНІҢ ЖАРЛЫҒЫ

«Ұлы Отан соғысындағы Жеңіске 80 жыл» 
бірыңғай мерекелік медалі туралы

1941 – 1945 жылдардағы Ұлы Отан соғысындағы Жеңіс 
күнінің 80 жылдығы құрметіне, соғыс ардагерлері мен тыл 
еңбеккерлерінің ерлігіне, қаһармандығы мен қайсарлығына 
терең құрмет көрсете отырып, ҚАУЛЫ ЕТЕМІН:

1. «Ұлы Отан соғысындағы Жеңіске 80 жыл» бірыңғай 
мерекелік медалі тағайындалсын.

2. Мыналар:
1) «Ұлы Отан соғысындағы Жеңіске 80 жыл» бірыңғай 

мерекелік медалімен наградтау қағидалары (бұдан əрі – 
Қағидалар);

2) «Ұлы Отан соғысындағы Жеңіске 80 жыл» бірыңғай 
мерекелік медалінің сипаттамасы бекітілсін.

3. Қағидаларға сəйкес Ұлы Отан соғысының ардагерлері, 
тыл еңбеккерлері жəне өзге де адамдар «Ұлы Отан соғысындағы 
Жеңіске 80 жыл» бірыңғай мерекелік медалімен наградталсын.

4. Осы Жарлық ресми жарияланған күнінен бастап 
қолданысқа енгізіледі.

Қазақстан Республикасының Президенті  
Қ.ТОҚАЕВ

Астана, Ақорда, 2025 жылғы 26 наурыз
№ 825

Жарлықтың түсініктемесін 2-беттен оқисыздар

27 НАУРЫЗ 2025 ЖЫЛ
2 САЯСАТСАЯСАТ

Мәжіліс спикері Ерлан Қошановтың 
т
рағалығымен палатаның жал-
пы отырысы 
тіп, депутаттар 
Қазақстан Үкіметі мен Қырғыз-
стан Министрлер Кабинеті арасын-
дағы инвестицияларды к
терме леу 
және 
зара қорғау туралы келісім-
ді ратификациялады. Сондай-ақ 
Қазақстан Үкіметі мен Азиядағы 

зара іс-қимыл және сенім шарала-
ры ж
 ніндегі кеңестің хатшылығы 
(А�СШК) арасын дағы келісімге 

згерістер енгізу туралы, Қазақстан 
мен АҚШ Үкіметі арасындағы 
Алма ты қаласында АҚШ консулдық 
мекеме сінің үй-жайларын салу үшін 
АҚШ Үкіметіне жер учаскесін жалға 
беру туралы келісімді рати фи   ка ция-
лайтын заң жобасын қарады.

–––––––––––––––––––––––––––––

Жасұлан СЕЙІЛХАН,
«Egemen Qazaqstan»

АӨСШК қызметкерлері 
қандай артықшылыққа 

ие болады?
Отырыстың күн тəртібіне қойылған 

алғашқы мəселе аясында Сыртқы істер 
министрінің бірінші орынбасары Ақан 
Рахметуллин баяндама жасады. Ол депу-
таттарға «2007 жылғы 26 маусымдағы 
Қазақстан Республикасының Үкіметі мен 
Азиядағы өзара іс-қимыл жəне сенім шарала-
ры жөніндегі кеңестің хатшылығы арасындағы 
хатшылықтың Қазақстан Республикасының 
аумағында болуы шарттары туралы келісімге 
өзгерістер енгізу туралы хаттаманы ратифи-
кациялау туралы» заң жобасын таныстырды.

Аталған заңға енгізілген өзгеріс бойынша, 
АӨСШК хатшылығының қызмет керлері бұдан 
былай халықаралық қыз меткер мəртебесін 
алады. Бұл норма Мəжіліс ратификация-
лаған келісімге енгізі ліп отыр. 2024 жылы 15 
қарашада Астана да қол қойылған хаттама 
Азия дағы өзара іс-қимыл жəне сенім шарала-
ры жөніндегі кеңес хатшылығының Қазақ стан 
аумағында болу жағдайларын жақсар туға, 
оның қызметкерлерінің артықшы лықтары 
мен иммунитеттерін кеңейтуге бағытталған.

– Қазіргі тұрақсыз геосаяси жағдайын-
да Азия кеңесі өзінің география лық ауқым-
дылығы мен құралдарының негізінде 
бұрынғыдан да жоғары сұраныс қа ие бо-
лып отыр. Осыған орай қабыл данатын 
заң қызметкерлердің еңбек жағ дайларын 
халықаралық стандарттарға жақын датып, 
кеңесті толыққанды халық ара лық ұйымға 
айналдыруға оң əсер береді жəне хатшылық 
қызметінің əлеуетін одан əрі арттырады, – 
деді Ақан Ақасұлы.

Жалпы, Азия кеңесі хатшылығының 
Қазақстанда болуы шарттары туралы 
келісімге 32 өзгеріс енгізу қарастырылған. 
Атап айтқанда, олардың 13-і хатшылық пер-
соналына халықаралық азаматтық қызметші 
функцияларын беруге қатысты, ал қалған 19-ы 
– редакциялық түзету.

Баяндамашының айтуынша, артық шы-
лықтар мен иммунитеттер хатшылықтың 
барлық қызметкеріне персонал санатына 
жəне азаматтығына қарамастан беріледі. 
Атап айтқанда, хатшылық персоналының 
мүшелері, оның ішінде Қазақстан азаматта-
ры, зейнетақы жəне əлеуметтік төлемдерге 
салық салудан босатылады. Сонымен қатар 
хатшылыққа өз қызметін жүзеге асыруға 
қорлар мен басқа да қаржы тетіктерін құру, 
қызметкерлер үшін зейнетақы жəне əлеу-
меттік қамсыздандырудың жеке жүйе лерін 
құру құқығы беріледі. 

АҚШ Алматыда жаңа 
консулдық ғимарат салады
Жалпы отырыс та Мəжіліс депутатта-

ры Алматы қаласы нда АҚШ консулдық 
мекемесінің ғимара тын салуға АҚШ 
үкіметіне жер телім ін жалға беру туралы 

Қазақстан-Америка үкіметаралық келісімін 
ратификация лады. Бұл мəселеге қатысты заң 
жобасын Сыртқы істер министрінің бірінші 
орынбасары Ақан Рахметуллин таныстырды.

Оның айтуынша, аталған келісім Қазақ-
стан мен АҚШ арасында страте гиялық ын ты-
мақтастықты нығайтуды көздейді.

– Келісімнің күшіне енуі Қазақстанның 
саяси жəне практикалық мүддесіне сəйкес 
келеді. Біріншіден, аталған жер учаскесін 
жалға беру келісімі арқылы Қазақстанға АҚШ-
тың Сан-Франциско қаласында еліміздің бас 
консулдығын ашуға рұқсат берді. Екіншіден, 
АҚШ тарапымен алдын ала келісілгендей 
аталған заң жобасы ратификацияланғаннан 
кейін АҚШ тарапы Хьюстонда (Техас 
штаты) тағы бір Қазақстан консулдығын 
ашуға рұқсат береді. Үшіншіден, жаңа бас 
консулдықтың құрылысы оның қызметінің 
ұлғаюына, бизнестің дамуы на, қала инфра-
құрылымының дамуына, ұзақмерзімді 
болашақта жаңа жұмыс орындарының ашы-
луына ықпал етеді. Төртіншіден, америкалық 
жəне басқа да халықаралық компаниялар 
үшін тартымды инвестиция, – дейді ол.

Құжатқа 2024 жылдың 27 қыркүйегінде 
Нью-Йорк қаласында қол қойылған. Шарттың 
ережелері АҚШ үкіметіне Алматыдан жер 
учас кесін беру тəртібі мен шарттарын анық-
тайды. Оның ауданы – 70 593 шаршы метр, 
жалдау мерзімі – 49 жыл. Жалдау ақы сы 25,3 
млн долларды құрайды жəне келісім енгізіл-
ген күннен бастап күнтізбелік 30 күн ішінде 
бірыңғай төлеммен төленеді. Келі сімге сəйкес 
АҚШ үкіметі жалдау ақысын қоспағанда, жер 
учаскесі мен консулдық ғимаратына салықтар 
мен басқа төлемдерді төлеуден босатыла-
ды. Бұл ретте ол консулдық ғимаратының 
құрылысына байланысты коммуналдық 
қызметтерді Қазақстанда қолданыстағы нор-
мативтер мен тарифтерге сəйкес төлей оты-
рып, ғи маратты күтіп-ұстауға жəне жөндеуге 
жұм сал ған шығыстарды дербес төлеуге 
міндет теледі. Ғимаратты салу жəне жабдықтау 
үшін АҚШ-та өндірілген материалдарды, 
жабдық тар мен тауарларды пайдалана ала-
тын АҚШ мердігері бас мердігер болып 
бекітіле ді. Олар кедендік төлемдерден, импорт 
салықтары нан жəне рұқсат алу талаптарынан 
босатылады.

Заң жобасын талқылау барысында 
Мəжілістегі Халықаралық істер, қорғаныс 
жəне қауіпсіздік комитетінің төрағасы Айгүл 
Құспан Қазақстан мен АҚШ арасын дағы 
дипломатиялық қарым-қатынас тəуел-
сіздігіміздің алғаш қы күндерінен-ақ табысты 
дамып келе жатқанын атап өтті.

– Осы уақыт ішінде біз кең көлемдегі 
стратегиялық серіктестік деңгейіне жеттік. 
Ол сауда жəне инвестиция, энергетика сын-
ды көптеген бағытты қамтиды. Алматыдағы 
АҚШ Бас консулдығының жаңа ғимараты-
ның құрылысы екіжақты өзара іс-қимылға 
қосымша серпін бермек. Шынында да 
Консулдық қарым-қатынастар туралы Вена 
конвенциясына сəйкес, консулдықтар елдер 
арасындағы сауда-экономикалық, мəдени 
жəне ғылыми байланыстарды дамытуда 

шешуші рөл атқарады. Осылайша, бұл жоба 
дипломатиялық өзара іс-қимылды кеңейтіп, 
екі елдің азаматтары үшін визалық жəне 
консулдық рəсімдерді жеңілдетуге ықпал 
етіп қана қоймай, эко но микалық жəне 
инвестициялық ынты мақтастықты жеделдете 
түсу үшін жаңа мүмкіндіктер ашады, – деді 
А.Құспан.

Осы отырыста Мəжіліс Қазақстан Үкіметі 
мен Қырғызстан Министрлер Кабинеті 
арасындағы инвестицияларды көтермелеу 
жəне өзара қорғау туралы келісімді рати-
фикациялады. Заң жобасын депутаттарға 
Сыртқы істер министрінің орынбасары 
Əлібек Қуантыров таныстырды.

Б ұ ғ а н  қ о с а  М ə ж і л і с  д е п у т а т т а -
ры Су кодексіне, сондай-ақ «Қазақстан 
Республикасы ның кейбір заңнамалық 
актілеріне су қорын қорғау жəне пайдала-
ну мəселелеріне өзгерістер мен толықтыру-
лар енгізу туралы» заңға Сенат енгізген 
түзетулерімен келісті.

Шекаралық аудандардың 
ахуалы алаңдатарлық

«Ауыл» партиясы фракциясының 
мүшесі Жигули Дайрабаев Су ресурста-
ры жəне ирригация министрі Нұржан 
Нұржігітовке, Атырау облысының əкімі 
Серік Шəпкеновке Атырау облысы Исатай 
ауданындағы Бақсай, Нарын, Сборный 
су арналарының техникалық жағдайын 
жəне осы өңірдегі елді мекендердің аху-
алын жақсарту туралы депутаттық сау-
алын жолдады. Депутаттың айтуынша, 
өңірде су шаруашылығы инфрақұрылымы 
тозған,  су  арналарының өткізг іштік 
қабілеті төмендеген, механикалық тазарту 
жұмыстары жүйелі түрде жүргізілмейді, 
автоматтандыру деңгейі төмен жəне білікті 
кадрлар жетіспейді. Осының кесірінен су 
мақсатты тұтынушысына жетпей, салдары-
нан тіршілік көзі текке ысырап болып жатыр.

Ал «Amanat» партиясы фракция сының 
жетекшісі Ерлан Саиров Премьер-министр 
Олжас Бектеновке шекара маңындағы 
аудандардың проблемаларын жолдады. 
Мəжіліс депутаты өз сауалында Президент 
Қасым-Жомарт Тоқаев Ұлттық құрылтай-
дың Бурабайда өткен кезекті отырысында 
Үкіметке депутаттармен бірге шекара ма-
ңын дағы аудандарды дамытуға қатысты жаңа 
заң қабылдау бастамасын жан-жақты қарас-
тыруды тапсырғанын атап өтті.

Депутат Е.Саиров қазіргі таңда еліміздің 
көршілес 5 елмен шектесетін 14 облысындағы 
шекаралық аймақтарда 65 аудан бар екенін, 
онда 3,5 млн адам тұратынын тілге тиек етті. 
Ал шекараның түбінде, яғни шекарадан 
50 шақырымдық аралықта 1,7 млн халық 
тұратын 1 283 елді мекен орналасқан.

Шекара маңындағы аумақ тардың бос 
қалып, ұлттық, аумақ тық қауіпсіздіктің 
əлсіреуіне алып келіп отыр. Осылайша, 
депутат Үкімет басшысына «Қазақстан 
Республикасының шекаралық аумақтарын 
дамыту туралы» арнайы заң қабылдаудың 
өте маңызды екенін ескертті.

Халықаралық мәртебені 
нығайтатын құжаттар

Ескендір ЗҰЛҚАРНАЙ,
«Egemen Qazaqstan»

Мəулен Əшімбаев бұл кездесудің 
Наурыз мерекесі  кезеңінде өтуі 
Қазақстан мен Қытай арасындағы 
қарым-қатынастардың жаңарғанын 
жəне сапалы деңгейге көтерілгенін 
білдіретін рəміздік мəнге ие екенін атап 
өтті. Сондай-ақ ол екі мемлекеттің бас-
шылары Президент Қасым-Жомарт 
Тоқаев пен Төраға Си Цзиньпиннің 
күш-жігерінің арқасында екіжақты 
диалогтің серпін алғанын айтты.

«Кейінгі 30 жылда Қазақстан мен 
Қытай арасындағы қарым-қатынас 
мəңгі əрі жан-жақты стратегиялық 
серіктестіктің бұрын-соңды болмаған 
деңгейіне жетіп, жаңа тарихи кезең 
– «алтын отыз жылдыққа» қадам 
басты. Ең алдымен, бұл – біздің 
м е м л е к е т т е р і м і з д і ң  б а с ш ы л а -
ры арасындағы тығыз жəне сенімді 
диалогтің нəтижесі. Елдеріміздің 
көшбасшылары – Қазақстан Президенті 
Қасым-Жомарт Тоқаев пен Қытай 
Халық Республикасының Төрағасы Си 
Цзиньпиннің күш-жігерінің арқасында 
екіжақты диалог тың серпінмен да-
мып келеді. Дəстүрлі бағыттардан 
бөлек, цифрлық технологиялар мен 
жасанды интеллект саласы ерекше 
қызығушылық тудырып отыр. Біз осы 
бағытта да өзара ынтымақтастықты 
кеңейтуге мүдделіміз», деді М.Əшімбаев.

Отырыс барысында сарапшылар 
көлік жəне логистика инфрақұрылымы, 
жаңартылатын энергия, білім беру, 
мəдениет, туризм салаларындағы 
бірлескен жобаларға назар аудар-
ды. Бүгінде Қазақстанда энергетика, 
агроөнеркəсіп жəне мұнай-газ секторла-
рында осындай 5 мыңға жуық кəсіпорын 
бар. Сондай-ақ біздің елде Конфуций ин-
ституттары, Қытай университеттерінің 
филиалдары жəне «Лу Бань шеберхана-
сы» табысты жұмыс істеп келе жатқаны 
айтылды.

Клуб мүшелері Сенат жанындағы 
Талдау мектебі аясында өзара бай-
ланыс орнатып, халықаралық жоба-
лар шеңберінде жəне сараптамалық-
талдамалық ынтымақтастық желісі 
бойынша Қазақстан-Қытай қарым-
қатынасын одан əрі арттыру жөнінде 
өз ұсыныстарын білдірді.

«Елдеріміз арасында сараптамалық 
ынтымақтастық та ерекше маңызға 
ие. Сенат делегациясының Қытайға 
сапары кезінде қытайлық сарапшы-
лармен мазмұнды жəне нəтижелі кез-
десу өткіздік. Биыл Сенат жанындағы 
Талдау  мектебіне  шақырылған 
дəріскерлердің қатарында жасанды 
интеллект саласындағы белгілі са-
рапшы доктор Кай-Фу Ли болғанын 
ерекше атап өткен жөн. Осылайша, 
Қазақстан-Қытай қатынастары эконо-
мика, қауіпсіздік, жаңа технологиялар, 
мəдениет жəне сараптамалық өзара 
іс-қимыл салаларын қамтып, жаңа 
деңгейге көтеріліп отыр», деді Сенат 
төрағасы.

Сонымен қатар қытайлық мей-
ман ның сапары аясында Мəулен 
Əшімбаев пен Лю Цзяньчаоның 
екіжақты кездесуі  өтті .  Сұхбат 
кезінде тараптар қазіргі таңда екі 
елдің арасындағы саяси диалог пен 
парламентаралық ынтымақ тастық 
жоғары деңгейде екеніне, сондай-
ақ жаһандық жəне өңірлік күн 
тəртібіндегі маңызды мəселелер бой-
ынша ұстанымдардың ұқсастығына 
назар аударды.

«Біздің еліміз əділетті жəне көп-
полярлы əлем қалыптастыруды көз-
дейтін жаһандық бастамаларды 
əрдайым қолдайды. Қазақстан Прези-
денті Қасым-Жомарт Тоқаев Қытай 
Халық Республикасының Төрағасы 
Си Цзиньпиннің «Адамзаттың біртұ-
тас тағдыры қауымдастығы» туралы 
идеясының маңызды екенін бірнеше рет 
атап өтті. Қазіргі халықаралық жағдай-
да бұл идеялар аса өзекті екені сөз-
сіз. Қытайдың жаһандық даму жөнін-
дегі осындай бастамалары жалпыға 
бірдей қауіпсіздік пен бейбітшілікті 
қамтамасыз етуге айтарлықтай үлес 
қосады деп сенеміз», деп М.Əшімбаев 
Лю Цзяньчаоның Сенат жанындағы 
Сарапшылар клубының отырысына 
қатысып, халықаралық күн тəртібіндегі 
өзекті мəселелерді талқылауын жоғары 
бағалады.

Ө з  к е з е г і н д е  Л ю  Ц з я н ь ч а о 
қазақстандық тарапқа алғыс білдіріп, 
Қазақстан мен Қытай арасындағы 
ынтымақтастықты нығайтуға арналған 
бірлескен жобаларды іске асыруға 
мүдделі екенін жеткізді.

Қазақстан-Қытай: жаңа 
деңгейдегі ынтымақтастық

Кеше Сенат спикері Мәулен �шімбаевтың т
рағалығымен палата 
жанындағы Сарапшылар клубының отырысы 
тіп, онда Қазақстан 
мен Қытай арасындағы 
зара іс-қимылдың негізгі аспектілері 
талқыланды. Сондай-ақ қатысушылар түрлі саладағы бірлескен жо-
баларды іске асыру ж
нінде ұсыныстарын айтты. Клуб отырысына 
Қытай Коммунистік партиясы Орталық Комитеті Халықаралық 
байланыстар б
лімінің меңгерушісі Лю Цзяньчао мейман ретінде 
қатысты.

––––––––––––––––––––––––––––––––––––––––––––––––––––

1. «1941 – 1945 жылдардағы Ұлы Отан соғысындағы 
Жеңіске 80 жыл» бірыңғай мерекелік медалін тағайындау 
туралы» Тəуелсіз Мемлекеттер Достастығының 
М е м л е к е т  б а с ш ы л а р ы  к е ң е с і н і ң  2 0 2 4  ж ы л ғ ы 
10 маусымдағы шешімі «Ұлы Отан соғысындағы Жеңіске 
80 жыл» бірыңғай мерекелік медалі туралы» Қазақстан 
Республикасының Президенті Жарлығының жобасын 
(бұдан əрі – Жарлық жобасы) əзірлеу үшін негіз 
болып табылады.

2. Мерекелік медальмен:
1) Ұлы Отан соғысына қатысушылар, атап айтқанда, 

Ұлы Отан соғысы кезеңінде, майдандағы армия мен 
флоттың құрамына кiрген əскери бөлiмдерде, штабтар 
мен мекемелерде қызмет өткерген əскери қызметшiлер, 
Ұлы Отан соғысының партизандары мен астыртын əрекет 
етушiлерi;

2) Ұлы Отан соғысы кезеңінде жаралануы, контузия
 алуы, мертігуі немесе ауруға шалдығуы салдарынан 
болған мүгедектігі бар адамдар, атап айтқанда, Ұлы Отан 
соғысы кезеңінде майданда, ұрыс қимылдары ауданында, 
майдан маңындағы теміржол учаскелерінде, қорғаныс 
шептерінің, əскери-теңіз базалары мен əуеайлақтардың 
құрылысжайларында жаралануы, контузия алуы, 
мертігуі немесе ауруға шалдығуы салдарынан мүгедектік 
белгіленген майдандағы армия мен флоттың əскери 
қызметшілері, Ұлы Отан соғысының партизандары мен 
астыртын əрекет етушілері, сондай-ақ жұмысшылар мен 
қызметшілер;

3)  майдандағы армия бөлiмдерiнің əскери 
қызметшілеріне қалалардың қорғанысына қатысқаны 

үшін белгiленген жеңiлдiкті шарттармен зейнетақы 
тағайындау үшiн 1998 жылғы 1 қаңтарға дейiн еңбек 
сіңірген жылдарына есептеліп жазылған, сол қалаларда 
Ұлы Отан соғысы кезеңінде қызмет өткерген əскери 
қызметшiлер, сондай-ақ бұрынғы КСР Одағы iшкi iстер 
жəне мемлекеттiк қауiпсiздiк органдарының басшы жəне 
қатардағы құрамының адамдары;

4) Ұлы Отан соғысы кезеңінде майдандағы армия 
құрамына кiрген əскери бөлiмдерде, штабтарда, 
мекемелерде штаттық лауазымдар атқарған не сол 
кезеңдерде майдандағы армия бөлiмдерiнің əскери 
қызметшілеріне қалалардың қорғанысына қатысқаны 
үшін белгiленген жеңiлдiкті шарттармен зейнетақы 
тағайындау үшiн 1998 жылғы 1 қаңтарға дейiн еңбек 
сіңірген жылдарына есептеліп жазылған, сол қалаларда 
болған Кеңес Армиясының, Əскери-Теңiз Флотының, 
бұрынғы КСР Одағының iшкi iстер жəне мемлекеттiк 
қауiпсiздiк əскерлерi мен органдарының еріктi 
жалдамалы құрамының адамдары;

5) Екiншi дүниежүзiлiк соғыс жылдарында шет 
елдердiң аумағында партизандық жасақтар, астыртын 
топтар жəне басқа да фашизмге қарсы құралымдар 
құрамында фашистiк  Германияға  жəне  оның 
одақтастарына қарсы ұрыс қимылдарына қатысқан 
адамдар;

6) Ленинград қаласындағы қоршау кезеңінде қаланың 
кəсiпорындарында, мекемелерi мен ұйымдарында жұмыс 
iстеген жəне «Ленинградты қорғағаны үшiн» медалiмен 
немесе «Қоршаудағы Ленинград тұрғыны» белгiсiмен 
наградталған азаматтар;

7) Екiншi дүниежүзiлiк соғыс кезеңiнде фашистер 
мен олардың одақтастары құрған концлагерьлердегі, 
геттолардағы жəне басқа да мəжбүрлеп ұстау 
орындарындағы кəмелетке толмаған тұтқындар;

8) қызметтік міндеттерін атқару кезінде жаралануы, 
контузия алуы, мертігуі салдарынан не майданда болуына 
немесе ұрыс қимылдары жүргізілген мемлекеттерде 
қызметтік міндеттерін орындауына байланысты ауруға 
шалдығуы салдарынан мүгедектік белгіленген, бұрынғы 
КСР Одағының мемлекеттік қауіпсіздік органдарының 
жəне ішкі істер органдарының басшы жəне қатардағы 
құрамының адамдары;

9) Ұлы Отан соғысы жылдарында тылдағы қажырлы 
еңбегі мен мінсіз əскери қызметі үшін бұрынғы 
КСР Одағының ордендерімен жəне медальдарымен 
наградталған адамдар;

10) 1941 жылғы 22 маусымнан бастап 1945 жылғы 
9 мамыр аралығындағы кезеңде кемiнде алты ай жұмыс 
iстеген (қызмет өткерген) жəне Ұлы Отан соғысы 
жылдарында тылдағы қажырлы еңбегi мен мiнсiз əскери 
қызметі үшін бұрынғы КСР Одағының ордендерiмен жəне 
медальдарымен наградталмаған адамдар;

11) Ұлы Отан соғысы кезеңінде жаралануы, контузия 
алуы, мертігуі немесе ауруға шалдығуы салдарынан 
мүгедектігі бар қайтыс болған адамның екінші рет 
некеге тұрмаған зайыбы (жұбайы), сондай-ақ жалпы 
ауруға шалдығуы, жұмыста мертігуі жəне басқа да 
себептер (құқыққа қарсы келетіндерді қоспағанда) 
салдарынан болған мүгедектігі бар адам деп танылған, 
қайтыс болған Ұлы Отан соғысы қатысушысының, 

партизанның, астыртын əрекет етушінің, «Ленинградты 
қорғағаны үшін» медалімен немесе «Қоршаудағы 
Ленинград тұрғыны» белгісімен наградталған азаматтың 
екінші рет некеге тұрмаған зайыбы (жұбайы);

12) Ұлы Отан соғысында қаза тапқан (қайтыс болған, 
хабар-ошарсыз кеткен) жауынгерлердің екінші рет некеге 
тұрмаған жесірлері наградталады.

3. Мерекелік медальмен наградталатын адамдардың 
тізімдерін (бұдан əрі – тізімдер) жасау жəне бекіту 
мынадай тəртіппен жүргізіледі:

1) тізімдерді облыстардың, республикалық маңызы 
бар қалалардың, астананың жергілікті əскери басқару 
органдары жасайды;

2) тізімдерді жасауға жауапты лауазымды адамдар 
оларға қол қояды жəне оларды облыстар, республикалық 
маңызы бар қалалар, астана жергілікті əскери басқару 
органдарының басшылары 2025 жылғы 15 сəуірге дейінгі 
мерзімде бекітеді.

3) бекітілген тізімдер 2025 жылғы 20 сəуірге дейінгі 
мерзімде Қазақстан Республикасының жергілікті 
атқарушы органдарына беріледі.

4. Мерекелік медальді Қазақстан Республикасының 
Президенті атынан жəне оның тапсырмасы бойынша 
тізімдер бекітілген күннен бастап алты айдан 
кешiктірілмейтін мерзiмде Қазақстан Республикасының 
жергілікті атқарушы органдары табыс етеді. Мерекелік 
медаль наградталатын адамдардың тізімге енгізілген жері 
бойынша табыс етіледі.

Наградталатын адамға мерекелік медальмен бірге 
медальдың куəлігі табыс етіледі.

«Ұлы Отан соғысындағы Жеңіске 80 жыл» бірыңғай мерекелік медалі туралы» Қазақстан Республикасы Президентінің 2025 жылғы 26 наурыздағы № 825 Жарлығына
ТҮСІНДІРМЕ


